
REGLUGERÐ 
z 

um varnir gegn útbreiðslu garnaveiki í nautgripum og af völdum þeirra. 

I. KAFLI 

Um bann gegn flutningi gripa. 

1. gr. 
Bannað er að flytja nautgripi út af svæðum, þar sem vitað er um garnaveiki í 

sauðfé eða nautgripum, inn á svæði, þar sem ekki er vitað um veikina. Garnaveiki- 
svæði teljast í þessu sambandi sem hér segir: 
a) Frá sýslumörkum Vestur-Skaftafellssýslu og Rangárvallasýslu vestur og norður 

að Hvalfjarðargirðingu. 
b) Frá Blöndu norðan Vatnsskarðsgirðingar austur að varnargirðingunum í Eyja- 

fjarðarsýslu. 
c) Frá Jökulsá á Fjöllum austur um land að Lónsheiði. 

Út af þessum svæðum eru allir flutningar á nautgripum bannaðir. Inn á svæðin 
má hins vegar flytja nautgripi. 

2. gr. 
Innbyrðis á ofantöldum svæðum er bannað að flytja nautgripi milli sveita eða 

yfir varðlínur, nema leyfi komi til. Innsveitis er bannað að flytja nautgripi frá bæj- 
um, þar sem vitað er um garnaveiki, til þeirra bæja, sem lausir eru við veikina, nema 
leyfi komi til. 

II. KAFLI 

Um skýrslusöfnun og framkvæmdir. 

- 3. gr. 
Safna skal, svo fljótt sem kostur er á, skýrslum um flutninga á nautgripum milli 

sveita og héraða undanfarin 10 ár. 

4. gr. 
Hefja skal rannsóknir með húðprófun og blóðrannsókn á nautgripum og sauðfé, 

fyrst og fremst þar sem flutningar hafa átt sér stað af garnaveikissvæðum inn á ósýkt 
svæði og að öðru leyti eftir því sem ástæða þykir til og við verður komið. 

6. gr. 
Heimilt er að ráða til þessara starfa sérfróða menn að því leyti sem nauðsynlegt 

verður talið. 
6. gr. 

Kostnað við framkvæmdir, svo sem förgun einstakra nautgripa, rannsóknir og 
fleira í þessu sambandi, skal greiða úr ríkissjóði með sérstöku fjárframlagi. 

7. gr. 
Framkvæmdir samkvæmt reglugerð þessari skulu vera í höndum sauðfjársjúk- 

dómanefndar. Annast hún þær í samráði við landbúnaðarráðherra og eftir fyrir- 
mælum hans, í samræmi við ákvæði í gildandi lögum og reglugerðum um varnir 
gegn útbreiðslu næmra sauðfjársjúkdóma. 

Reglugerð þessi er sett samkvæmt lögum nr. 75 27. júní 1941, til þess að öðlast 
gildi þegar í stað og birtist til eftirbreytni öllum þeim, sem hlut eiga að máli. 

Landbúnaðarráðuneytið, 12. maí 1946. 

Pétur Magnússon. 

Árni G. Eylands.


